
Ang Falkland Islands ay may mahabang kasaysayan ng pagprotekta sa mga karapatan ng mga
naninirahan, nagtatrabaho at bumibisita sa isla. 

Ang Equalities Project ay makikipagtulungan sa ating komunidad upang maisulong ang
pagkakapantay-pantay at mabawasan ang mga nakasanayan at pag-uugali ng diskriminasyon.

The Equalities Project (Proyekto sa Pagkakapantay-pantay)

Ang pangunahing layunin ng Equalities Project ay gawing moderno ang mga patakaran at batas
sa pagkakapantay-pantay dito sa Falkland Islands. Ang bagong batas ay magbibigay ng
komprehensibong legal na proteksyon mula sa diskriminasyon kaugnay ng "mga protektadong
katangian" ng isang tao at sasaklawin ang malaking hanay ng mga sitwasyon na gagawing mas
malinaw sa bagong batas.

Tutukuyin ng Equalities Project kung anu-anong mga protektadong katangian ang dapat isama
at paano ang pagkakasunud-sunod nito. Dahil sa likas na katangian ng proyekto o trabaho,
mahalagang tandaan na hindi ito mangyayari nang sabay-sabay, maaaring mas angkop ang
unti-unting diskarte.

Reporma sa Batas

Positibong Kamalayan sa Lipunan
Hindi lang tayo umaasa sa batas para sabihin sa atin kung ano ang tama at mali. 

Ang mga interbensyon tulad ng mga pagsasanay o training at mga kampanya para sa
kamaklayan ay maaaring makatulong sa paglaban sa pinsala o prejudice, mga kabansagan o
stereotype at mga dungis sa karangalan o stigma, na tumutulong upang maiwasan ang mga
gawa ng diskriminasyon bago ito mangyari.
 
Ang Equalities Project ay susuportahan ang gawain ng mga grupo ng komunidad upang
itaguyod ang isang pantay, mas malawak o dibersibo at inklusibong lipunan.  

Ang pagiging maintindihin sa iba, ang pagtanggap sa pagkakaiba-iba o diversity at iba pang
positibong hakbang ay makakatulong na mapabilis ang pag-unlad, tungo sa pagkakapantay-
pantay para sa mga taong dati nang nalamangan o kung hindi man ay hindi makalahok dahil sa
kawalan ng pantay na batayan.

Pagkakapantay-pantay kumpara sa Pagkamakatao (Equality vs
Equity)

Ang pagkakapantay-pantay (Equality) ay nagbibigay sa lahat ng parehong mga karapatan,
parehong antas ng paggalang at pagbibigay ng parehong pagkakataon na maabot ang mga
oportunidad. Ito ay hindi palaging tungkol sa patas na pagtrato sa mga tao.

Ang pagkamakatao (Equity) ay kinikilala ang pagkakaiba-iba at kinikilala tayong lahat ay
nagsisimula sa ibang lugar. Maaaring kailanganin natin ang iba't ibang suporta para maabot
ang pagkakapantay-pantay sa lahat ng pagkakataon.

Tutuklasin ng Equalities Project kung saan ito maaaring maging proporsyonal o matimbang
upang makilala at mapaunlakan ang mga pagkakaiba, at kung saan ang mga pagbubukod ay
mapahintulutan.

Bakit Mahalaga ang Pagkakapantay-pantay?

Direktang
Diskriminasyon

Di-tuwirang
Diskriminasyon

Panliligalig o
Harassment

Pambibiktima o
Victimisation

Ang pagtrato sa
isang tao na
may
protektadong
katangian ay
hindi gaanong
kanais-nais
kaysa sa iba.

Ang paglalagay ng
mga panuntunan o
pagsasaayos na
naaangkop sa lahat,
ngunit naglalagay sa
isang taong may
protektadong
katangian sa isang
hindi patas na
kawalan o pinsala.

Hindi kaaya-ayang pag-
uugali na nauugnay sa
isang protektadong
katangian na
lumalabag sa dignidad
ng isang tao o lumilikha
ng nakakasakit na
kapaligiran para sa
kanila.

Hindi patas ang
pagtrato sa isang
tao dahil naghain
sila ng reklamo
tungkol sa
diskriminasyon o
panliligalig.

Mga Uri ng Diskriminasyon



Mga Pag-uusap sa Komunidad - Nais naming marinig ang iyong panig

Namamalayan naming ang kahalagahan na ang lahat ay dapat magkaroon at mabigyan ng
pagkakataon na makapag-ambag sa layunin na mahulma ang kinabukasan ng pagkakapantay-
pantay sa Falkland Islands. 

Nais naming mas matuto tungkol sa diskriminsayon sa isla, at ang mga hakbang na
naisasagawa na upang ito’y mapigilan na muling maulit. Nais naming maunawaan ang mga
espesipikong  hamon na kinakaharap ng karamihan para mapigilan ang pagkakapantay-pantay
sa lahat ng pagkakataon.

Hangga’t maaari ay nais naming marinig ang mas maraming panig kung maaari, at
maramdaman ng lahat na ligtas at kumportable sila habang sila ay nagbabahagi ng kanilang  
mga kaisipan, mga alalahanin at mga personal na karanasan.

Magsasagawa kami ng mga pagpupulong sa Camp at sa Stanley (oras at petsa ay aalamin pa) at
maaari kaming makapag-handa ng mga pag-uusap sa mga grupo o mga indibidwal, sa lugar ng
iyong trabaho, komunidad, relihiyon, pampalakasan o iba pang mga organisasyon kung ito ang
nais. Kung nais mong pakilahok sa aming mga pagpupulong sa pagkuha ng impormasyon,
makipag-ugnayan sa amin sa pamamagitan ng pag-email at ibigay ang iyong nais na paraan ng
pakikipag-usap.

Maglalabas din ng online survey sa bandang katapusan ng taon na ito upang mapalawak ang
ating access o pag-abot, at upang makatulong sa ibang tao na maibahagi ang kanilang panig.

Kung nais mong makipag-ugnayan sa Equalities Policy Advisor
o sumali sa  equalities distribution list, mag-email sa:
equalities@sec.gov.fk

Diskriminasyon sa
Kasarian

Diskriminasyon sa

A woman earning
less money than a
man for doing the
same job.

Hindi
pinapayagan ng
paaralan ang
isang
estudyanteng
may kapansanan
na pumunta sa
isang school trip.

Ang pagtanggi na
umupa o magbenta ng
bahay sa isang tao
dahil sa kanilang lahi.

Ang isang restawran
ay tumatangging
magpapapsok sa isang
tao dahil sa kanilang
pananampalataya.

Mga Halimbawa ng Diskriminasyon


